
PRESENTACION

Esta unidade didactica forma parte da programacion da materia optativa “Calidade
de solos”, do Master Universitario en Biodiversidade Terrestre: Caracterizacion, Con-
servacion e Xestion.

A programacion docente da materia consta de cinco unidades:

¢ Unidade 1. Concepto de calidade do solo

¢ Unidade 2. Indicadores de calidade: indicadores fisicos, quimicos e bioloxi-

cos; indicadores agregados

¢ Unidade 3. Avaliacidén da calidade do solo

¢ Unidade 4. Manexo sostible do solo e cambio de uso

¢ Unidade 5. Recuperacion da calidade do solo

Esta unidade didactica corresponde 4 numero 3, Avaliacion da calidade do solo, e
impartese nun total de cinco horas: unha sesién expositiva de dias horas de dura-
cidn, mais unha sesion interactiva de seminario de tres horas. Este tema céntrase
especificamente nos aspectos puramente metodoldxicos da avaliacién da calidade
do solo, e permite poiier en practica os conceptos bdsicos presentados nos dous
primeiros temas.

OBXECTIVOS E COMPETENCIAS

O obxectivo da materia é acadar un cofiecemento avanzado sobre a avaliacion da
calidade do solo, a aplicacidn dos indicadores de calidade, e os sistemas de manexo
para a conservacion do solo e a xestion sostible do medio natural.

Esta unidade contrible a acadar as seguintes competencias da materia:

— Basicas e xerais

CGO02 — Usar terminoloxia adecuada.

CGO03 - Empregar fontes de informacién e bases de datos necesarias para contri-
buir & andlise e xerar informacién especifica.

CB6 - Que os estudantes postan e comprendan cofiecementos que acheguen
unha base ou oportunidade de ser orixinais no desenvolvemento e/ou aplicacién de
ideas, a miudo nun contexto de investigacion.

CB7 - Que os estudantes saiban aplicar os cofiecementos adquiridos e a sta capa-
cidade de resolucion de problemas en contornas novas ou pouco cofiecidas dentro
de contextos mais amplos (ou multidisciplinares) relacionados coa sla 4rea de estudo

CB8 - Que os estudantes sexan capaces de integrar cofiecementos e enfrontarse
4 complexidade de formular xuizos a partir dunha informacién que, sendo incom-
pleta ou limitada, inclia reflexidns sobre as responsabilidades sociais e éticas vincu-
ladas a aplicacion dos seus cofiecementos e xuizos

— Transversais

CT1 - Capacidade de analise e sintese.

CT4 - Capacidade para obter informacion axeitada, actualizada e diversa en dis-
tintos idiomas.

CT6 - Capacidade para resolver problemas mediante a aplicacién integrada de
coflecementos.

— AV

OS PRINCIPIOS METODOLOXICOS

A sesion expositiva serve para introducir os conceptos e os métodos que se utilizaran
na sesion interactiva, que consiste en traballo do alumnado baixo a tutela do profe-
sor para a resolucion de casos practicos.

O alumnado entregara individualmente un traballo escrito de resumo das acti-
vidade levadas a cabo na sesion interactiva, para a avaliacién da adquisicion de com-
petencias.

OS CONTIDOS BASICOS

1. Usos e funciéns dos solos

O solo é a capa superior da codia terrestre que constitle a interface entre a litos-
fera, a hidrosfera e a atmosfera e que alberga a maior parte da biosfera. Tratase
dun medio moi heteroxéneo e extraordinariamente complexo. A sta formacion é un
proceso extremadamente lento, de modo que o solo é un recurso non renovable a
escala humana.

Os solos realizan numerosas funcidns clave para os ecosistemas e a vida humana,

entre as que podemos citar as seguintes:

— Soporte do crecemento vexetal: o solo é o medio no que viven as plantas,
entre elas 0s nosos cultivos, que a stia vez nos proporcionan alimento, fibras,
combustible e medicamentos.

— Purificacién da auga: o solo actiia como tampdn ou filtro ambiental, captu-
rado e/ou eliminando contaminantes e evitando que pasen as augas.

— Ciclos de nutrientes: o solo participa na regulacién de ciclos de nutrientes
como N, P, K, etc...

— Carbono e regulacién do clima: os solos son 4 vez fonte e sumidoiro de car-
bono.

— Habitat para organismos vivos: ademais das plantas, os solos son habitat
para multiples organismos e depdsito de xenes e especies, o que fomenta a
biodiversidade.

— Regulacidon do ciclo da auga: o solo almacena e filtra a auga, pofiéndoa 4
disposicion das plantas e reducindo o risco de inundaciéns.

— Fonte de materias primas para a construcion e base para as nosas infraestru-
turas.

— Arquivo arqueoldxico e rexistro paleoclimatico.

En relacion con estas funciéns, aos solos ddselles multiples usos por parte do ser
humano: cultivos agricolas, masas forestais, soporte de infraestruturas, etc... Pero,
como sabemos se o solo dunha zona é adecuado para un determinado uso, sexa o
que se lle estd dando ou outro que quixésemos propofier? Ou se serve para varios
usos a un tempo? Ou canto tempo vai soportar un uso determinado sen perder as
stas propiedades?

A Y

2. Avaliacién xeral de solos

2.1 Definicién

A avaliacién de solos definese como a predicion do comportamento do solo
para un fin especifico. A avaliacién permite establecer o uso sostible de cada solo,
tendo en conta a sua produtividade, a sia conservacidn ou proteccidn, e o impacto
ambiental. Tamén permite definir o manexo e xestion para manter ou incrementar
a sua funcionalidade ou calidade, para o cal hai que ter en conta aspectos como a
degradacion e a restauracion. Por ultimo, permite cofiecer a resposta do solo fronte
a cambios ambientais.

En conxunto, a avaliacidon de solos constitie un conxunto de técnicas e ferra-
mentas para a planificacion do territorio, xa que globalmente permite realizar unha
distribucion dos usos mais adecuados para cada solo.

O concepto de uso do solo implica en boa medida o uso humano do territorio,
de modo que a avaliacién de solos estd en xeral fortemente orientada cara 4 produ-
cién agricola, ainda que esta é s6 unha das multiples funciéns dos solos. Esta tenden-
cia preferente cara a produtividade agricola era mais dominante nos inicios, cando o
proceso de avaliacidn era moi xeral, e de feito ata os anos 70 s0 se tifian en conta os
parametros climaticos, de modo que a avaliacién especifica do solo sé recentemente
forma parte da avaliacion xeral de terras. Na actualidade téfense en conta de modo
simultaneo criterios de potencialidade e de vulnerabilidade, para conseguir a sus-
tentabilidade do sistema. E dicir, que o que se pretende é maximizar a produtividade
minimizando a vulnerabilidade.

A avaliacidn de solos foi evolucionando no seu obxectivo e enfoque. Ata 1970 o
enfoque era determinar a aptitude ou non para o cultivo; nas duas décadas seguin-
tes foi determinar a produtividade do solo; a partir dos anos 90 féronse incluindo
aspectos ambientais e relativos a saude, e desde a década de 2010 adoptouse un
enfoque multifuncional sobre o solo, os servizos ecosistémicos, a degradacién e a
conservacion.

2.2 Aspectos metodoldxicos

A avaliaciéon de solos precisa do desenvolvemento dunha metodoloxia especi-
fica que, en xeral, se realiza nas seguintes fases:

— Seleccién das caracteristicas relevantes: que propiedades do solo son as
mais importantes para o fin ou uso avaliado.

— Definicion dos requirimentos ou condicionantes: que valores para estas pro-
piedades se consideran adecuados ou inadecuados.

— Comparacién entre caracteristicas e requirimentos.

— Formulacion de algoritmos de transferencia ou aplicacion.

Existen tres tipos de métodos para a avaliacién: (1) cualitativos, baseados en agru-
pacidns dos solos en clases ou categorias, (2) semicuantitativos, utilizan agrupacions
en categorias que se converten en valores cuantitativos, e (3) cuantitativos, sendo os
dous primeiros tipos os maioritarios.

— AV

2.2.1 Métodos cualitativos

Estan baseados en agrupacions dos solos en clases ou categorias, ainda que é
habitual que utilicen parcialmente medidas cuantitativas. Un exemplo destes méto-
dos é o Land Capability Classification, desenvolvido polo Departamento de Agricul-
tura dos Estados Unidos (USDA).

As duas taboas que se amosan a continuacidn son exemplos posibles deste tipo de
métodos para a avaliacidn xeral de solos, tendo en conta distintos indicadores en cada
caso. A primeira tdboa agruparia os solos en cinco categorias de aptitude para o cultivo,
en funcion de catro indicadores: profundidade util, textura, salinidade e pendente.

Taboa 1. Exemplo de taboa de correspondencia a partir da norma de maxima
limitacion e coiiecemento dos requirimentos 6ptimos

Clase de apti- Profundidade util, cm Textura Salinidade, Pendente, %
tude mS/cm
S1- Moi alta >120 Media <2 <3
S2 - Alta 60-120 Media a pesada 2-4 3-8
S3 - Moderada 30-60 Media a lixeira 4-8 8-15
S4 - Baixa 15-30 Lixeira 8-10 15-30
N - Nula <15 Moi pesada >10 >30

Elaboracion propia

O método resumido na segunda taboa conta tamén con cinco categorias, pero é algo
mais complexo xa que utiliza nove propiedades do solo: profundidade, hidromorfia,
elementos grosos, textura, estabilidade estrutural, auga Util, capacidade de cambio,
pH e pendente. Ambos serian exemplos tipicos das limitacions comuns ao cultivo que
se consideran habitualmente para avaliar a aptitude agricola do solo.

Taboa 2. Exemplo de taboa de correspondencia a partir da norma de maxima
limitacion e cofiecemento dos requirimentos 6ptimos

Limitacion nula feble moderada forte maior
1 2 3 4 5
Profundidade enraizamento (cm) >120 80-120 50-80 30-50 <30
Hidromorfia (profundidade en cm) > 120 80-120 50-80 30-50 <30
Contido en elementos grosos (%) <5 5-15 15-30 30-60 > 60
Textura 1 2 3 4 5
Estabilidade estrutural 1 2 3 4 5
Reserva de auga atil (mm) > 250 150-250 150-100 50-100 <50
CIC (meq 100 g*) >30 20-30 10-20 5-10 <5
pH 6,5-7,4 7,5-8,4 5-6,4 <5 >8,5
Pendente (%) <5 5-10 10-15 15-30 >30

Elaboracion propia

2.2.2. Métodos semicuantitativos

Tratase de sistemas paramétricos que tefien en conta a accidén directa dos
parametros ou indicadores mais significativos e contabilizan as suas interaccions
mediante suma ou multiplicaciéon, dando como resultado da avaliacion un valor
cuantitativo. Un exemplo seria o indice de Storie, que veremos en mais detalle no
seguinte apartado.

En funcién de como se realizan os célculos, existen dous tipos de métodos semi-
cuantitativos:

— Multiplicativos: asignan valores independentes a cada variable e posterior-

mente fan o produto de todas elas.

— Aditivos: normalmente simanse ou réstanse os valores de varios indicado-

res dunha puntuacién global de 100.

2.3. Exemplos de sistemas de avaliacion

En funcidn do seu obxectivo, existen dous tipos de sistemas de avaliacion xeral
de solos: os que avalian a potencialidade e os que avalian a vulnerabilidade. Os pri-
meiros avalian a capacidade de producién para un uso, por exemplo agricola ou
forestal. No segundo caso avaliase o risco de degradacién, por exemplo fronte 4 ero-
sion ou @ contaminacion.

2.3.1. Avaliacion da aptitude/potencialidade

Neste caso teriamos, por un lado, métodos de avaliacién do potencial agrocli-
matico, como o de Papadakis ou o FAO-AEZ e, por outro, métodos de avaliacion da
capacidade xeral de uso, como o Land Capability Classification ou o indice de Storie.

— Potencial agroclimatico

Baséanse no feito de que o clima é o factor mais importante a nivel global para
a agricultura. O método Papadakis é un dos mais utilizados, e usa parametros clima-
ticos relevantes para a ecoloxia dos cultivos, como as temperaturas extremas ou o
balance hidrico, clasificando as zonas en funcion destas condicions climaticas. Non
utiliza propiedades dos solos para a avaliacion. O método AEZ (Global Agroecological
Zoning), desenvolvido pola FAO nos anos 80, utiliza tamén sobre todo parametros
climaticos e ecofisioloxicos dos cultivos para determinar a produtividade potencial
de cada zona, pero ten en conta alglns parametros edéaficos (salinidade, tipo de solo,
nutrientes...).

— Capacidade xeral de uso

Avalian a aptitude xeral dos solos para a utilizacién humana, principalmente
para a agricultura. O sistema de avaliacion madis usado no mundo é o Land Capability
Classification, de tipo cualitativo, e desefiado inicialmente para a conservacién de
solos agricolas. Este método clasifica as unidades de solo en funcion da sta capaci-

— AV

dade para soportar distintos usos sen degradarse. Conta con oito categorias (Figura
1) en funcién das limitacidns ao cultivo presentes, que corresponden a restricions
crecentes de uso potencial. Utiliza case exclusivamente propiedades do solo como
a profundidade, a pedregosidade, o pH, a permeabilidade, a textura ou a retencién
de auga.

Figura 1. Resumo das categorias do sistema Land Capability Classification

Elaboracion propia

Pola sua banda, o indice de Storie é un sistema paramétrico multiplicativo utilizado
inicialmente para a valoracién de terras con fins impositivos. O resultado da avalia-
cién é un indice numérico (1) obtido pola multiplicacién de catro factores:

[=AeBeCeX

que tefien que ver co grao de desenvolvemento do perfil do solo (A), coa textura (B),
coa pendente do terreo (C) e con outras caracteristicas do solo que inclien salini-
dade, erosion, acidez, fertilidade (X). En funcién do valor do indice pédense clasificar
os solos en seis categorias de aptitude potencial (Taboa 3).

Taboa 3. Indice de Storie

I
1 Excelentes >80
2 Bos 60-79
3 Regulares 40-59
4 Pobres 20-39
5 Moi pobres 10-19
6 Non agricolas <10

Elaboracion propia

2.3.2. Avaliacion da vulnerabilidade

Neste caso tratase de métodos para avaliar a posible degradacién de solos por
diferentes procesos. Permiten realizar a avaliacién do estado actual e do risco poten-
cial, asi como proporcionar consellos sobre medidas para o manexo e a proteccion
do solo.

Contaminacion. Para a avaliaciéon da contaminacién no solo Usanse métodos
informaticos, como STICS ou LEACHM, con unha elevada complexidade, motivada
pola grande variedade de compostos contaminantes (organicos, inorganicos) e de
propiedades (solubilidade, polaridade, volatilidade...); pola sia complexa dindmica
no solo: procesos de transporte, retencién, degradacién (compostos organicos),
interaccidns con seres vivos...; e pola influencia de numerosas propiedades edafi-
cas, climaticas, etc. na dindmica dos contaminantes. Ademais polo xeral necesitan da
modelizacion do movemento da auga no solo.

Erosién. O mais usado é o sistema RUSLE (Revised Universal Soil Loss Equation),
que predi a perda de solo nunha parcela tendo en conta os multiples factores que
inflien no risco e intensidade da erosion (Figura 2). O resultado é un indice multipli-
cativo (A) que estima a perda de solo en toneladas por hectédrea. Para o seu célculo
estimase o valor de seis factores:

- R: erosividade da choiva, depende da intensidade, a frecuencia e a cantidade
de precipitacion.

- K: erodibilidade do solo, estimase a partir das seguintes propiedades do solo:
granulometria (area total, area fina, limo), materia organica, estrutura, permeabili-
dade.

- LS: factores da pendente, tefien en conta a lonxitude e inclinacidn.

- C: cuberta vexetal, ten en conta o tipo de vexetacidon e o grao de cobertura.

- P: factor de manexo, ten en conta o tipo de practicas agricolas.

Figura 2. Esquema da RUSLE. Elaboracion propia

Revised Universal Soil

Precipitacién mensual Factor erosividade X
da precipitacion Loss Equation (RUSLE]
Textura, estabilidade... Factor erodibilidade
do solo
Factor lonxitude da A = R* K* LS* C* P
pendente
Pendente

indice de pendente

Utilizacién do solo Factor explotacién
da cuberta

Compactacion. Un exemplo é o modelo de Horn e Leige, de tipo cuantitativo, que
usa técnicas de regresion multiple para a avaliacidn, obténdose como variables res-
posta propiedades como o estrés de precompresién, o angulo de friccién interna e
a cohesidén do solo. As variables de entrada que usa son textura, materia organica,
densidade aparente, porosidade, capacidade de retencién de auga e condutividade
hidraulica.

3. Avaliacién da calidade
3.1 Principios xerais

A calidade do solo é a “capacidade dun solo para funcionar dentro duns limites
ecoldxicos e de uso, para manter a produtividade e a calidade ambiental, e para pro-
mover a saude animal e vexetal”. En certo sentido, o concepto de avaliacion da cali-
dade de solos é mais restrinxido que o de avaliacidn xeral de solos, xa que este pode
englobar aspectos adicionais como o cultivo, o clima ou aspectos socioeconémicos.

A pesar disto, a avaliacion da calidade do solo non é unha tarefa sinxela porque,
ademais da medida e determinacion de numerosos indicadores fisicos, quimicos e
bioldxicos, hai que orientalos simultaneamente as diversas funciéns do solo, que
son de dificil cuantificacion. As dificultades para o desenvolvemento destes méto-
dos comezan precisamente pola seleccion de indicadores e polo establecemento de
relacions univocas coas funcidns e o propio concepto de calidade. En primeiro lugar
é necesario identificar un grupo de propiedades que reflictan a capacidade do solo
para cumprir as suas funcions e poidan ser usados como indicadores. Dentro destas
hai que seleccionar un grupo minimo de indicadores (minimum dataset, MDS), para
o cal é habitual ter que reducir o numero inicial, debido a posible colinearidade, a
complexidade das relacions entre indicadores e uso/funcidns, e ao elevado custo e
gasto de tempo para a realizacion dun nimero elevado de analises. Normalmente, o
numero final de indicadores oscila entre seis e oito. Nos primeiros sistemas de ava-
liacion, esta reducidn realizdbase mediante xuizo experto, e mais adiante, mediante
métodos estatisticos: técnicas de regresién multiple e analise multivariante (analise
de comporientes principais PCA, analise de redundancia RDA, analise discriminante).
Neste caso, tamén pode levarse a cabo unha segunda etapa de reducidon mediante
andlise de correlaciéon e/ou xuizo experto.

De maneira xeral, De la Rosa (2008) propdn unha avaliacién da calidade combi-
nada en duas partes:

— Pardmetros menos variables: calidade inherente, determinacién mediante

os modelos de potencialidade e vulnerabilidade.

— Pardametros mdis variables: calidade dinamica, resposta a cambios no uso
ou outros factores (por exemplo, 0 manexo afecta pouco as propiedades
inherentes, polo que son necesarias as propiedades dinamicas, mais relacio-
nadas coa bioloxia do solo).

Porén, a diferenza entre ambos os tipos de indicadores non é absoluta e pode depen-
der do contexto.

— AV

3.2 Métodos de avaliacion

Os métodos existentes van desde métodos cualitativos e relativamente sinxe-
los, ata outros extremadamente complexos, baseados en modelos informaticos e
sistemas de axuda 4 decision (DSS). Desde o punto de vista dos indicadores nos que
se basean, pddense establecer dous tipos: métodos analiticos, baseados en deter-
minacions analiticas en laboratorio; e métodos visuais, baseados en determinacions
visuais en campo.

3.2.1 Avaliacion visual da calidade do solo

Os métodos de avaliacion visual pretenden simplificar a avaliaciéon e a comuni-
cacion, con especial atencidon aos aspectos educativos. Caracterizanse polo uso de
indicadores empiricos, cualitativos, sinxelos de avaliar en campo; e que permiten
a obtencidn de resultados inmediatos, asi como unha mellor comunicacién entre
agricultores e cientificos.

A maioria dos métodos visuais céntranse no estudo da estrutura do solo,
variando no material e tempo necesarios. Entre eles teriamos métodos de obser-
vacion dun perfil ou cata e métodos con pa, madis rapidos. Algins exemplos son o
método do perfil cultural (desenvolvido por Jean Roger-Strade), o Peerlkamp revi-
sado (con pa) ou o Visual Soil Assessment (con pa).

Presentan como vantaxe a suUa interpretacién rapida e sinxela, e como contras
gue non permiten avaliar moitos procesos quimicos e bioldxicos. En calquera caso,
proporcionan unha informacién complementaria aos métodos analiticos, polo que é
interesante a combinacion de ambos os tipos.

3.2.2. Métodos analiticos

Nos ultimos anos foron aparecendo cada vez mais destes métodos, usando dis-
tinto nimero e tipos de indicadores. Nalglns casos a avaliacion da calidade realizase
mediante a comparacién con grandes bases de datos de propiedades de solos a nivel
nacional, e noutros casos por comparacion con valores guia.

O Soil Management Assessment Framework (SMAF), creado polo Soil Quality
Institute, € un método moi completo no que se relacionan un grande nimero de indi-
cadores coas distintas funcidns do solo. O programa escolle entre 81 indicadores fisi-
cos, quimicos e bioldxicos, en base as funcions do solo ou os obxectivos de manexo
qgue se busquen; o usuario pode modificar a seleccion a vontade. A interpretacion
dos valores dos indicadores baséanse en distintas curvas ou funciéns de resposta
para cada un. O resultado da avaliacién é un indice aditivo global de calidade (Soil
quality index).

O Muencheberg Soil Quality Rating (Leibniz Centre for Agricultural Landscape
Research) utiliza unha combinacién de indicadores xerais e indicadores de degrada-
cién. Para a avaliacidn realiza unha suma ponderada na que os valores obtidos para

A Y

os indicadores basicos multiplicanse por un factor de risco de degradacion, obtén-
dose como resultado un valor numérico (SQR).

O sistema Cornell (Comprehensive Assessment of Soil Health), desenvolvido
pola Cornell University, é un método moi estandarizado, orientado directamente a
propietarios e xestores, con consellos sobre manexo do solo, e que se caracteriza por
unha importante orientacion cara a aspectos bioléxicos. Consiste na determinacién
de doce indicadores de tipo fisico, quimico e bioldxico (tdboa 4), que despois se pun-
tuan usando curvas de resposta. Os resultados exprésanse con valores numéricos e
cun cédigo de cores de tipo semaforo.

Taboa 4. Indicadores usados no sistema Cornell

Fisicos Quimicos Bioldxicos

Auga dispoiiible pH Materia orgdnica
Compactacion superficial Fosforo extraible Proteina extraible
Compactacion subsuperficial Potasio extraible Respiracion
Estabilidade de agregados Microelementos C activo

Elaboracion propia

Entre os métodos baseados na comparacidn con bases de datos nacionais podemos
destacar o Sindi (soil indicator assessment), desenvolvido en Nova Zelandia a partir
da analise de indicadores de calidade en 511 sitios. Utiliza poucos indicadores: C, N,
pH, densidade aparente, macroporosidade, P asimilable, N mineralizable; e establece
valores orientativos para diferentes tipos de solo e uso. E particularmente interesante
gue conta cunha ferramenta online que permite a comparacion de resultados de ana-
lise coa informacion da base de datos (https://sindi.landcareresearch.co.nz).

Por ultimo, hai que indicar que alglns destes sistemas tentan simplificar a trans-
mision da informacion mediante o uso de indicadores agregados ou dun indice global
como resultado da avaliacion. As representacidns graficas ou con cédigos de cores
para un ou varios indicadores poden ser moi Utiles: por exemplo os resultados do
Cornell Soil Health e de Sindi usan cédigos “semaforo” de 3-5 cores. As representa-
cidns tipo estrela/ameba ou tea de arafia tamén achegan mais informacion agregada
gue un sé numero. A presentacion simplificada da importancia do solo con fins edu-
cativos ou divulgativos, especialmente indicadores graficos é a sua principal vantaxe.
Por contra, esta aproximacién atépase con dificultades para reducir o complexo con-
cepto de calidade a un niumero; en moitos casos un indice global pode ter pouco
significado, dado que a calidade implica varias funciéns dos solos a un tempo.

3.3. Perspectivas

A avaliacion da calidade do solo é un campo de traballo relativamente recente e
como tal presenta numerosas dificultades sen resolver. As avaliacions polo xeral estan

limitadas a escala de parcela; débese mellorar a identificacion das relacions da avalia-
cién con ameazas, funcions e servizos especificos dos solos, asi como a claridade da
interpretacion dos valores dos indicadores, que poden supofier limites a8 adopcién e
uso xeneralizado da metodoloxia; tamén é fundamental a espacializacién dos resulta-
dos mediante ferramentas GIS.

En relacion co desenvolvemento de métodos, a mellora dos seguintes aspectos

é especialmente relevante:

— Definicidn clara e inequivoca dos obxectivos da avaliacion: recomendaciéns
para o manexo, divulgaciéon/educacidn, ou monitorizacion.

— A eleccién dos indicadores de calidade debe basearse en relaciéns mecani-
cistas entre os indicadores e funcidns/servizos.

— Sistema coherente de interpretacién dos valores obtidos para cada indica-
dor.

— No caso de querer utilizar un valor global como resultado da avaliacion, as
representacions graficas da funcionalidade son mais efectivas para a comu-
nicacion que os valores numéricos.

— Incorporacion de avances tecnoldxicos e ferramentas mais interactivas: des-
envolvemento de aplicacions para dispositivos mobiles, aplicacidns de cap-
tura de imaxe e aproximacions de tipo big-data, emprego de técnicas de
teledeteccidn, NIR, etc...

Por ultimo, hai que destacar a importancia da avaliacién da calidade nun contexto
mais amplo: a calidade do solo é parte integral da calidade ambiental. Os cambios
radicais na agricultura requirirdn ferramentas innovadoras para a avaliacién da cali-
dade do solo, que poderan empregarse para o redesefio de sistemas agricolas no
marco da economia circular. Ademais, a avaliacién da calidade do solo pode con-
tribuir positivamente a monitorizar o progreso de retos globais, como alguns dos
obxectivos de desenvolvemento sostible da ONU, e para divulgar a importancia do
cofiecemento do solo para a sociedade.

ACTIVIDADES PROPOSTAS

Co obxectivo de adestrar e adquirir competencias e mobilizar os cofiecementos pro-
pios da materia, na sesidn interactiva realizaranse exercicios de avaliacién xeral e
avaliacion da calidade de solos, usando duas metodoloxias diferentes: o método LCC
(Land Capability Classification) e o sistema Cornell. Proporcionaranse as fichas de
descricion e analise de dous solos galegos con propiedades contrastadas, aos que o
alumnado realizard as avaliacions sucesivas, despois dunha breve presentacion dos
solos e as suas caracteristicas por parte do docente.

1. Avaliacion xeral de solos polo método LCC

O alumnado ten a aplicacidon LandPKS descargada nos teléfonos mébiles, e presenta-
rase brevemente o seu funcionamento. O alumnado cargara os datos requiridos na apli-

cacion para cada solo. Unha vez cargados os datos, obtefien os resultados da avaliacion
LCC. Tefien que anotalos, interpretalos e comentalos, comparando os dous solos.

2. Avaliacion da calidade mediante o sistema Cornell

O alumnado dispdn no Campus Virtual da materia de todos os materiais do sistema
Cornell necesarios para a avaliacién. Neste caso o traballo realizase a man, tras unha
explicacién do funcionamento das funciéns de resposta para cada indicador. Cos
resultados obtidos débese cubrir unha ficha de avaliacién. Coméntanse os resultados
comparando ambos solos.

Para rematar a sesion preséntanse de novo os solos, agora con mais detalle, e
valdéranse os resultados obtidos para a avaliacion mediante os dous métodos.

O alumnado traballa durante toda a sesién sucesivamente nos dous métodos e
posteriormente, durante o seu tempo de traballo auténomo, redacta e entrega un
informe presentando e interpretando os resultados da sesion interactiva.

AVALIACION DA UNIDADE DIDACTICA

A adquisicion das competencias avaliarase mediante a entrega dun traballo indivi-
dual de sintese da sesidn interactiva, asi como por medio dunha pregunta no exame
final. O traballo forma parte da avaliacién continua da materia e representa un 25 %
da cualificacion final. Pola sua parte, os contidos tedricos da unidade representan un
20 % da cualificacion do exame final, é dicir, un 10 % da cualificacidn final da materia.

